
  

Kunsill Lokali Ta’ Kerċem 
 

Pjazza Orvieto, Ta’ Kercem KCM 1360, Gozo 
Tel: 21563666    Fax: 21563888 

e-mail: kercem.lc@gov.mt 

 

  
MINUTI 

 
Laqgħa tal-Kunsill Lokali Ta’ Kerċem 

 
 

IS-SEBA’ LEĠISLATURA 
 
 
Laqgħa Numru 491 
 
 

Il-Ħamis, 19 ta’ Lulju, 2018 
 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
Joseph Grech – Kunsillier 
Frankie Attard - Kunsillier 
 
ASSENTI b’APOLOĠIJI (Skont Ordni Permanenti 14A (3)): 
 
David Mizzi – Kunsillier 
Sarah Xiberras – Ambaxxatur Lokali taz-Zghazagh  
 
ASSENTI 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

491.1 Qari tal-ittri ta’ apoloġiji 
 

491.1.1 
 
491.1.2 
 
 

Il-Kunsillier David Mizzi talab li jiġi skużat peress li mhux ser jilħaq jattendi 
minħabba raġunijiet ta’ xogħol.  Il-Kunsill qabel li jiġi skużat. 
L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar ghal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 

491.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċedenti.   
 
Is-Sindku nforma lill-Kunsill Lokali illi dwar punt numru 490.4, jiġifieri dwar it-traffic 
management ta’ Triq Santa Lucija ma’ Triq Qasam San Pawl ma’ Triq l-Av A Calleja, 
il-Kumitat Amministrattiv xorta ddeċieda li ssir l-applikazzjoni kif inhi u jiżdiedu d-
double yellow lines fi Triq l-Av A Calleja int u nieżel max-xellug. 
 
Is-Sur Paul Mizzi ġibed l-attenzjoni dwar punt numru 490.7.2 li jaqra hekk: ‘Is-Sur 
Paul Mizzi qal li jista’ jkun li l-Kappillan preżenti ma jaqbilx li ssir u forsi jkun hemm  
bżonn ukoll ta’ permess mill-Kurja’.  Is-Sur Mizzi qal li din is-sentenza għandha tkun 
kif ġej:  ‘Is-Sur Paul Mizzi qal li ma jaqbilx li teħel mad-dar tal-Kappillan peress li 
jista’ jkun ta’ precedent għal Kappillani oħrajn’.  Ħadd ma sab oġġezzjoni.  
    
Il-minuti ġew approvati u ffirmati mis-Sindku u mis-Segretarju Eżekuttiv. 

  
 

491.3 Komunikazzjoni mis-Sindku  
 

 

491.3.1 
 
491.3.2 
 
491.3.3 
 
491.3.4 
 
 
491.3.5 
 
491.3.6 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.   
Dwar Ċirkulari 9/2018, Skema finanzjarja favur il-komunita’ – Libreriji Lokali, ġie 
deċiż li napplikaw għal sistema ta’ arja kondizzjonata għal-librerija.  
Irċevejna ittra mingħand l-ARPA fejn infurmawna illi tawna estensjoni sal-31 ta’ 
Diċembru 2018 sabiex jitlesta l-proġett tat-triq tal-Għadira.   
Irċevejna korrispondenza mingħand l-AKL sabiex nidentifikaw il-postijiet fejn 
nixtiequ li jsiru bus shelters.  Ġie deċiż li napplikaw għal Pjazza Orvieto u Triq 
Kerċem u Pjazza Santa Luċija.   
Is-Sindku għarraf lill-Kunsill illi l-Kumitat Amministrattiv irċieva Eur4,000 bħala 
għajnuna finanzjarja sabiex issir l-attivita’ ta’ Symphony of lights 2018. 
Irċevejna lmenti minn naħa ta’ Mary Haber mill-Ministeru għal Għawdex sabiex 
titnaddaf Triq Qasam San Ġorġ mill-ħaxix.  Is-Sindku spjega illi l-Kunsill għandu 
ħaddiem wieħed biss biex idur ir-raħal kollu mill-ħaxix u għalhekk ma nistgħux 

491.4 
 
 
 
 
 
 
 
 
 
 
 
 
 

491.5 
 
 
 
 
491.6 

nibgħatuh mall-ewwel.  Malli jkun imissu f’din it-triq, ser jaqtgħu.  

 
Festa 2018 
 

Is-Sindku tkellem dwar l-andament tal-festa ta’ din is-sena u qal li fl-opinjoni tieghu 
jidher li t-tindif kien tajjeb u ma kienx hemm problemi.  Huwa żied jgħid illi s-Sur 
David Mizzi, peress li kien ser ikun assenti għal-laqgħa tal-lum, bagħat email fejn qal 
li t-tindif jidher li mar tajjeb u qal ukoll illi huwa ta’ l-opinjoni illi r-raħal Ta’ Kerċem 
huwa żgħir biex iżomm numru kbir ta’ gabbani.  Huwa ssuġġerixxa illi għal quddiem 
għandu jkun hemm wieħed tat-toys u tlieta tal-ikel u jekk ikun hemm aktar 
applikazzjonijiet, dawn għandhom jittellgħu bix-xorti.  Huwa ssuġġerixxa ukoll illi 
għal darb’oħra għandu jkun hemm il-preżenza tal-Pulizija flok Security Officers fir-
rigward ta’ toilets għar-raġuni li l-pubbliku xorta ħammeġ quddiem ir-residenzi.  Is-
Sindku qal li huwa jaqbel ma’ dawn il-punti u l-Kunsill għandu jikkunsidrahom għas-
sena d-dieħla.      
 

Xogħolijiet fi Triq Wied il-Lunzjata 
 
Is-Sindku għarraf lill-Kunsill illi x-xogħolijiet bħalissa weqfin għar-raġuni li l-konkos li 
ngħata irid iż-żmien tiegħu biex jinxef tajjeb. 
 
 

Ħarġiet Annwali 
 

Is-Sindku qal li reġa’ wasal iż-żmien sabiex naħsbu biex isiru iż-żewġ ħarġiet annwali, 
dik tat-tfal li ssir qabel ma tibda l-iskola u l-oħra għall-anzjani li ssir f’Ottubru.  Il-
Kunsill qabel li jsir programm għalihom.  
  

491.7 
 
491.7.1 
 
 
 
491.7.2 
 
491.7.3 
 
491.7.4 
 
491.7.5 

 
 

Ilmenti u Suġġerimenti 
 
Is-Sur Paul Mizzi staqsa jekk is-siġar ta’ fejn l-iskola jistgħux jitħarrku minn posthom 
u jitpoġġew f’post ieħor peress li kibru wisq u qed jaqilgħu l-art.  Huwa qal ukoll illi 
fl-opinjoni tiegħu, San Girgor għandu jdur wiċċu ‘l fuq, jiġifieri bil-kontra ta’ li 
qiegħed. 
Is-Sur Paul Mizzi talab li ssir ħadida mal-bankina ta’ Tereża Tabone ta’ Triq Franġisk 
u Roża Camilleri.  Ħadd ma sab oġġezzjoni. 
Is-Sinjura Pawla Vella ta’ Pjazza Salvatore Busuttil talbet biex issir parking bay tad-
disabled.  Il-Kunsill ma sabx oġġezzjoni. 
Il-Kunsill aċċetta t-talba tas-Sur Gregory Vella ta’ Triq Għajn Tuta li talab li jingħata 
ftit konkos għall-gandott quddiem tiegħu.    
Saret talba mis-Sinjura Lisa Pace sabiex titranġa l-kurduna tal-bankina tagħha fi Triq 
l-Għadira.  Ġie deċiż illi s-Sur Paul Mizzi ser jara x’hemm bżonn eżatt.   

491.8 
 
 
 

491.9 
 
 
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.   
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6pm u ġiet aġġornata għall-Ħamis 23 ta’ Awwissu 2018 fil-
5pm.  
  

  

IFFIRMATA  IFFIRMATA 
Mario Azzopardi Marianne Sagona 
Sindku Segretarju Eżekuttiv 


